
	1
	Հայաստանի Հանրապետության արդարադատության նախարարի
եզրակացություն՝ ներկայացված

N. //45548-2023
23.10.2023թ.
գրությամբ
	Համաձայնագրում առկա են Հայաստանի Հանրապետության օրենքին հակասող նորմեր:
Մասնավորապես՝ Նախագծի 2-րդ հոդվածի 5-րդ կետի համաձայն՝ «Մեկ անդամ պետության բորսայի (առեւտրի կազմակերպչի) կազմակերպված սակարկություններին մասնակցության թույլտվությունը մյուս անդամ պետությունների բրոքերներին և դիլերներին տրամադրվում է լիցենզիայի (թույլտվության) հիման վրա: 
Լիցենզիան (թույլտվությունը) տրամադրվում է այն անդամ պետության օրենսդրության պահանջներին համապատասխան, որտեղ գրանցված է բրոքերը կամ դիլերը»։ 
Նախագծի 2-րդ հոդվածի 8-րդ կետի 2-րդ նախադասության համաձայն՝ «Այն անդամ պետության օրենսդրությամբ (անդամ պետության լիազորված մարմնի կողմից) սահմանվող լիցենզիոն պահանջները, բրոքերային կամ դիլերային գործունեությանը ներկայացվող պահանջներն ու պրուդենցիալ վերահսկողության նորմատիվները, որտեղ գրանցված է բորսան (առևտրի կազմակերպիչը), չեն տարածվում մյուս անդամ պետությունների բրոքերների եւ դիլերների վրա»:
Վերոնշյալ դրույթները հակասում են ՀՀ «Արժեթղթերի շուկայի մասին» օրենքի 28-րդ հոդվածին, որի համաձայն՝ «Ներդրումային ընկերությունը սույն օրենքով և դրա հիման վրա ընդունված նորմատիվ իրավական ակտերով սահմանված կարգով ներդրումային ծառայությունների մատուցման լիցենզիա ստացած բաժնետիրական կամ սահմանափակ պատասխանատվությամբ ընկերությունն է, որի գործունեությունը ներդրումային ծառայությունների մատուցումն է՝ առանձին կամ ոչ հիմնական ծառայությունների հետ մեկտեղ»:
Ելնելով վերոգրյալից՝ հայտնում եմ, որ Նախագիծը ենթակա է վավերացման՝ համաձայն ՀՀ Սահմանադրության 116-րդ հոդվածի 1-ին մասի 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 5-րդ կետերի, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	Նախագծի 2-րդ հոդվածի 5-րդ կետում նախատեսված լիցենզիան այն լիցենզիան է, որը դիլերը կամ բրոքերը արդեն իսկ ստացել է իր անդամ պետության իրավասու մարմնի կողմից։ Այսինքն՝ այդ լիցենզիան հիմք է, որպեսզի դիլերը կամ բրոքերը մուտք ունենա ՀՀ կարգավորված շուկա։ Հետևաբար՝ «Արժեթղթերի շուկայի մասին» օրենքի կարգավորումները վերաբերելի չեն քննարկվող հոդվածին։
Կարծում ենք, որ ԵԱՏՄ անդամ պետության իրավասու անձի կողմից լիցենզիա (թույլտվություն) ստացած բրոքերների և դիլերների՝ ՀՀ կարգավորվող շուկայում սակարկություններին մասնակցության կարգավորումը անհրաժեշտ է դիտարկել «Արժեթղթերի շուկայի մասին» օրենքի և «Հայաստանի ֆոնդային բորսա» ԲԲԸ-ի կանոնների համակցության ներքո։
Այսպես՝  «Արժեթղթերի շուկայի մասին» օրենքի 115-րդ հոդվածի 2-րդ մասի 5-րդ կետի համաձայն շուկայի կանոնները ներառում են շուկայի մասնակիցների (անդամների)` առևտրին մասնակցելու թույլտվության տրամադրման, դրա կասեցման և դադարեցման կարգն ու պայմանները։
«Հայաստանի ֆոնդային բորսա» ԲԲԸ-ի «Անդամակցության և շուկայի մասնակցության կանոնների» 2-րդ կետի համաձայն Շուկայի մասնակից իրավունք ունեն դառնալ ՀՀ կենտրոնական բանկը, ներդրումային ծառայություններ մատուցող անձը, ինչպես նաև Հայաստանի Հանրապետության օրենսդրությամբ և միջազգային պայմանագրերով Հայաստանի Հանրապետության տարածքում բանկային գործունեություն իրականացնելու և/կամ ներդրումային ծառայություններ մատուցելու իրավասություն ունեցող անձը, եթե նրանք համապատասխանում են Օպերատորի կանոններով սահմանված պահանջներին։ 
Նույն Կանոնների 9-րդ կետի համաձայն Բորսայի և/կամ պետական պարտատոմսերի շուկայի մասնակցի կարգավիճակ կարող են ստանալ շուկայի այն մասնակիցները, որոնք առնվազն ունեն իր կամ հաճախորդի անունից և հաճախորդի հաշվին և/կամ իր հաշվին և իր անունից արժեթղթերով գործարքներ կնքելու լիցենզիա (իրավունք կամ դրան համարժեք և/կամ հավասարազոր այլ իրավունք)։
Այսպիսով՝ Օրենքի և Կանոնների համադրության ներքո եզրահանգում ենք, որ միջազգային պայմանագրի հիման վրա օտարերկրյա իրավասու մարմնի կողմից լիցենզիա (թույլտվություն) ստացած սուբյեկտը կարող է մասնակցել կարգավորվող շուկային և լրացուցիչ իրավակարգավորումներ անհրաժեշտ չեն։  

	2
	Հայաստանի Հանրապետության ֆինանսների նախարարի եզրակացություն՝ ներկայացված
04/5-1/21251-2023 01․11․2023
գրությամբ
	«Եվրասիական տնտեսական միության շրջանակներում կնքվող Եվրասիական տնտեսական միության մեկ անդամ պետության բրոքերների և դիլերների՝ մյուս անդամ պետությունների բորսաների (առևտրի կազմակերպիչների) կազմակերպված սակարկություններին մասնակցելու թույլտվության մասին համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող՝ եկամուտների նվազեցման կամ ծախսերի ավելացման հանգեցնող  դրույթներ առկա չեն:
	Ընդունվել է ի գիտություն

	Հայաստանի Հանրապետության արտաքին գործերի նախարարի եզրակացություն՝ ներկայացված

№ 1111/8385-25
17.02.2025թ.
գրությամբ
	«Եվրասիական տնտեսական միության մեկ անդամ պետության բրոքերների և դիլերների՝ մյուս անդամ պետությունների բորսաների (առևտրի կազմակերպիչների) կազմակերպված սակարկություններին մասնակցելու թույլտվության մասին» համաձայնագրի նախագիծը (այսուհետ նաև՝ Նախագիծ) հավանության է արժանացել Եվրասիական տնտեսական հանձնաժողովի խորհրդի՝ 2024թ. նոյեմբերի 29-ի թիվ 33 կարգադրությամբ:
Նախագիծը սահմանում է Եվրասիական տնտեսական միության (այսուհետ նաև՝ Միություն) մեկ անդամ պետության բրոքերների և դիլերների՝ մեկ այլ անդամ պետության բորսաների կազմակերպված առևտրային սակարկություններին մասնակցելու կարգը:
Նախագծի նպատակ է՝ ամրապնդել փոխադարձ առևտրային և ներդրումային համագործակցությունը, ապահովել սպառողների և ֆինանսական ծառայություններ մատուցող անձանց ու ներդրողների իրավունքների ու օրինական շահերի պաշտպանությունը՝ նպաստելով Միության ընդհանուր ֆինանսական շուկայի արդյունավետ գործառնության համար անհրաժեշտ պայմանների ապահովմանը, ինչպես նաև ֆինանսական շուկաների ոլորտում համագործակցության հետագա զարգացմանը:
Ելնելով վերոգրյալիցև ղեկավարվելով «Միջազգային պայմանագրերի մասին» ՀՀ օրենքի 7-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում «Եվրասիական տնտեսական միության մեկ անդամ պետության բրոքերների և դիլերների՝ մյուս անդամ պետությունների բորսաների (առևտրի կազմակերպիչների) կազմակերպված սակարկություններին մասնակցելու թույլտվության մասին» համաձայնագրի ստորագրումը։ Այն համապատասխանում է ՀՀ վարած արտաքին քաղաքականությանը և ստանձնած միջազգային պարտավորություններին:
	Ընդունվել է ի գիտություն

գրությամբ
	Հայտնում ենք, որ  «Եվրասիական տնտեսական միության մեկ անդամ պետության բրոքերների և դիլերների՝ մյուս անդամ պետությունների բորսաների (առևտրի կազմակերպիչների) կազմակերպված սակարկություններին մասնակցելու թույլտվության մասին» համաձայնագրի նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։  

